
MINI BUSINESS ACCELERATOR@R2G (MBA@R2G) KOMERSIAL PRODUK INOVASI 
 

 
 

UUM ONLINE: Institut Pembangunan Keusahawanan dan Koperasi (CEDI) telah menyertai 
Program Mini Business Accelerator@R2G (MBA@R2G) sempena Program MTDC 
Road2Growth 2019 Northern Region yang berlangsung di Pulau Pinang, baru-baru ini. 
  
Timbalan Pengarah CEDI, Dr Jauriyah Shamsuddin, berkata, program anjuran Malaysian 
Technology Development Corporation (MTDC) itu bertujuan memberi peluang kepada 
penyelidik di institusi pengajian tinggi (IPT), syarikat start-up dan perusahaan kecil dan 
sederhana (PKS) yang mempunyai produk inovasi dan berpontensi untuk dikomersialkan. 

“CEDI menghantar seramai 41 pelajar ke program ini untuk memberi peluang kepada mereka 
mengikuti program pembangunan keusahawanan di dalam atau luar kampus serta menambah 
pengetahuan berkaitan agensi yang berperanan dalam pembangunan keusahawan di 
Malaysia,” ujarnya. 
  
Manakala peserta, pelajar Sarjana Muda Sains (Teknologi Maklumat), Nurshahirah Deana 
Ahmad Zaidi berkata, program ini telah menarik minat mereka untuk mengetahui dengan lebih 
mendalam mengenai program MTDC. 
  
“Program yang sangat baik dan mengukuhkan lagi komunikasi apabila berhadapan dengan 
pihak luar, selain dapat menambahkan ilmu apabila mereka perlu berfikir secara kritikal 
sebelum membuat sesuatu keputusan,” kongsinya. 
  
Hadir sama, Prof. Madya. Dr. Shahrul Azmi  Mohd Yusof dan para pegawai CEDI. 

